
Cuant che il timp nus tarde le orele

Contecurte - Ostarie leterarie par furlan | 1

Un dì Mariute a pene fûr di messe, si ferme sul sagrât a comentâ la predicje cu lis amiis, e
dute cjapade e dîs a gran vôs: “Ma sì po pote, al à reson il plevan a dî che vuê il matrimoni
al è deventât un zughet; al è scjars di rispiet, no je religjon, e sa ven la venture no si piert
ocasion”.
Dopo e zont che tra muiêr e marît in plui dal rispiet bisugne ancje capîsi.
“Brave!” e rispuint vosant la Catine, sorde a cjampane e tal trop la plui lontane, “Ai provât
ancje jo di  chê malatie, cu la panse sglonfade e pissâ cun fadie”. 

di Luciano Marinig

